
	1
	Karlen Kocharyan
15.02.2024 23:28:38
	Առաջարկում եմ դիտարկել տնտեսության համար հեռանկարային այլ ոլորտներ ևս ներառելու հնարավորությունը:  Ծրագրի դրական ազդեցությունը գործարար միջավայրի վրա ակնհայտ է:  Ստեղծված իրավիճակում պետության համար միանշանակ առավելի շահեկան է խթանելի տեղական բիզնեսը, քան ԵԱՏՄ մաքսատուրքեր վճարել՝ կոպեկներ հետ ստանալու ակնկալիքով.:
	Ընդունվել է ի գիտություն։
	Ոլորտները պարբերաբար քննարկվում են։ Զարգացման պոտենցիալ ունեցող ոլորտները ներառվում են, որպես գերակա ոլորտ։

	2
	Alex Petrosyan
15.02.2024 23:14:25
	Արտադրությունից բացի պետք է հնարավորություն տալ նաև սպասարկման ոլորտում գործունեություն ծավալող տնտեսավարողներին ևս օգտվել ծրագրի օժանդակությունից՝ սպասարկման ոլորտներում կիրառվող ժամանակակից տեխնոլոգիական սարքավորումներ ձեռքբերելու համար:
	Ընդունվել է ի գիտություն։
	Ծառայությունների որոշ տեսակներին սարքավորումների ներմուծման դեպքում տրամադրվում է մաքսատուրքից ազատման արտոնություն (որոշներին տրամադրվել է)։ Քանի որ արտոնությունը տրամադրվում է գերակա ոլորտներում իրականացվող ներդրումային ծրագրերին, ՀՀ կառավարությունը սահմանել է այն ոլորտները, որոնք համարվում են գերակա։

	3
	"Տնտեսական իրավունքի կենտրոն" Հասարակական կազմակերպություն
31.01.2024 17:17:28
	Մովսես Արիստակեսյան Տնտեսական իրավունքի կենտրոն ՀԿ նախագահ Հայաստանի ՔՀԿ-ների հակակոռուպցիոն կոալիցիայի կառավարման խորհրդի նախագահ  Խիստ անհրաժեշտ է այդ արտոնությունների տրամադրման պրակտիկան իսպառ վերացնել և ներդրումների խթանման նպատակով կիրառել միջազգային պրակտիկայում ընդունված ավելի մրցակցային և շուկայական գործիքներ:
	Չի ընդունվել։
	Արտոնությունը նախատեսված է ԵԱՏՄ իրավակարգավորումների շրջանակում և տրամադրվում է այդ իրավակարգավորումների հիման վրա՝ երկրի ներքին իրավական ակտով սահմանված ընթացակարգին համապատասխան և կիրառվում է նաև ԵԱՏՄ անդամ երկրներում։ ՀՀ տնտեսվարող սուբյեկտների համար այն իսպառ վերացները կառաջացնի լրացուցիչ բարդություններ և վերջիններս կհայտնվեն ավելի վատ մրցակցային վիճակում, քան ԵԱՏՄ անդամ երկրներում նմանատիպ գործունեությամբ զբաղվող տնտեսվարող սուբյեկտները։

	"Տնտեսական իրավունքի կենտրոն" Հասարակական կազմակերպություն

	Մովսես Արիստակեսյան  Տնտեսական իրավունքի կենտրոն ՀԿ նախագահ Հայաստանի ՔՀԿ-ների հակակոռուպցիոն կոալիցիայի կառավարման խորհրդի նախագահ  Արտոնությունների տրամադրման ճանապարհով ներդրումների խրախուսումը իր բնույթով հակասում է ՀՀ հարկային օրենսգրքի հիմնական սկզբունքներին, իր մեջ պարունակում է կոռուպցիոն լուրջ ռիսկեր: Այդ մասին է վկայում այդ ոլորտում նախընթաց փորձը, ինչի արդյունքների մասին պատշաճ լրատվություն ստանալու մեր բազմաթիվ փորձերը արժանացել են ձեր կողմից խուսափողական և ՀՀ վարչապետի բնորոշմամբ ցրողական պատասխանների: Այդ պատասխաններից անգամ հետևում է, որ ԱԱՀ արտոնություններ ստացած կազմակերպությունների մի մասը այդ արտոնությունների դիմաց չեն կատարել իրենց պայմանագրային պարտավորությունները, արտոնությունները ստանալուց հետո անգամ դադարեցրել են կմ սառեցրել են իրենց գործունեությունը: Իսկ մաքսատուրքերի արտոնություններից մեր երկիրը բնավ չի օգտվում և այդ ներդրումները դառնում են անարդյունավետ:
	Չի ընդունվել։
	Նախարարությունը ԱԱՀ արտոնություններ ստացած կազմակերպությունների մոնիթորինգի ընթացքում, եթե լինում են շեղումներ, ծրագիր իրականացնող ընկերությունների հետ փորձում է հասկանալ շեղման պատճառները՝ վերջիններիս առաջարկելով ձեռնարկել դրանց վերացմանն ուղղված համապատասխան քայլեր։
Այն ընկերությունները, որոնք մոնիթորինգի արդյունքներով պարզվում է, որ ծրագիրը պատշաճ չեն իրականացնում՝ Նախարարությունը խզում է վերջիններիս հետ կառավարության սահմանած կարգով նախատեսված պայմանագիրը, որի հետևանքով դադարեցվում է արտոնությունը։ Նշված հիմքով վերջերս 3 ընկերության հետ պայմանագիրը լուծվել է։
Հարկ է նշել նաև, որ ԱԱՀ-ի երկարաձգման արտոնությունը տրամադրող հարկային օրենսգրքով սահմանված հոդվածը ՀՀ կառավարության 2022 թվականի օգոստոսի 18-ի թիվ 1277-Ն որոշմամբ ուժը կորցրած է ճանաչվել և դրանից հետո արտոնություններ բնականաբար չի տրամադրվել, հաշվի առնելով նաև, որ մի շարք ապրանքներ ներմուծման ժամանակ սահմանին ԱԱՀ-ի վճարումից ազատված են։
Միաժամանակ կարևոր է նշել նաև այն հանգամանքը, որ ի տարբերություն ԱԱՀ-ի երկարաձգման ընթացակարգի, մաքսատուրքի վճարումից ազատման արտոնության տրամադրման ընթացակարգը արտոնության տրամադրման համար չի նախատեսում ներդրումային ծրագրի գնահատման ընթացակարգ՝ պայմանավորված որևէ ցուցանիշի մեծությամբ, հետևաբար տնտեսվարող սուբյեկտների կողմից ներդրումների ծավալի կամ աշխատատեղերի ցուցանիշների հայտով ներկայացման ժամանակ դրանց ուռճացումը անիմաստ է, և չի կարող հետապնդել որևէ ողջամիտ նպատակ։ 

